
672 நினைவு அலைகள்
வா. தி. மாசிலாமணி தொண்டு
அப்படி முடிவு செய்த கூட்டத்தில் வாலாஜாபாத் இந்து மத பாடசாலை நடத்தி வந்த தமிழ்நாட்டின் புக்கர் வாஷிங்டன்’ ஆகிய திரு. வா. தி. மாசிலாமணி முதலியார் இருந்தார். அவர் தமது கைங்கரியத்தைச்செய்ய முன்வந்தார்.
'நான் உங்கள் அத்துணை ஆசிரியர்களுக்கும் இந்த ஐந்து து.ால்களை வாங்கப் பிடிக்கும் பணத்தை முன் பனமாகக் கொடுக்கிறேன். எனக்கு வட்டி வேண்டாம். முதலை மட்டும் ஐந்தாறு தவணைகளில் திருப்பிக் கொடுத்தால் போதும்” என்று அறிவித்தார்.
அதை ஆசிரியர்கள் ஏற்றுக்கொண்டார்கள். அத்தனை பேரும் ஐந்து புத்தகங்களையும் வாங்கினர். இந்த அமைதிப் புரட்சியைக் கண்டுவியந்தவர் பலர்.
தமிழ்நாட்டின் நூலக இயக்கத்தில் மாவட்ட நூலக ஆனைக் குழுத் தலைவர்களாக இருந்தவர்கள் அனைவருமே அப்போதிருந்த சிறிதளவு நிதி உதவியை வைத்துக்கொண்டு பெருமளவு பணியாற்றினார்கள்.
அவர்கள் அனைவரும் கொடுத்த ஆதரவும், ஒத்துழைப்பும் எனக்கு நல்ல ‘டானிக்காகப் பயன்பட்டன.
மதுரை நூலக ஆணைக்குழுத் தலைவர் திரு. அழகப்பன், இராமநாதபுரம் மாவட்ட சாத்துார் இராமசாமி நாயுடு, திருநெல்வேலி ஐ. சி. சிதம்பரம்பிள்ளை, தஞ்சை திட்டை சுப்பிரமணியம், தென்னார்க்காடு திரு. கி. வெங்கடகிருஷ்ண ரெட்டியார், சேலம் காளியண்ணன், தொகரப்பள்ளி கிருஷ்ணமூர்த்தி கவுண்டர், கோவை பி. ஆர். ராமகிருஷ்ணன், நீலகிரி என். லிங்கம் ஆகியோர் என் பெருநன்றிக்கு உரியவர்கள் ஆவர்.
நூலக இயக்கம் மக்களுக்கான இயக்கம்; மக்களுக்குப் பயன்பட வேண்டிய இயக்கம்.
எந்த அளவுக்குப் பொதுமக்களை இவ்வியக்கத்தோடு
தொடர்புபடுத்துகிறோமோ அந்த அளவுக்கு இது பரவிப் பயன் கொடுக்கும்.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

